
					ఈ పుట అచ్చుదిద్దబడ్డది

చ. వెలవెలఁబాఱె దూర్పు నన విల్లు మనోభవుఁ డెక్కుడించెఁ దా

రలపొది వివ్వఁజొచ్చె ననురక్తిఁ జెలంగె రథాంగదంపతుల్

జలజము లుల్లసిల్లె విలసద్గతి వీచెఁ బ్రభాతవాయువుల్

కలకల పల్కెఁ బక్షులు వికాసము కల్వలఁ బాసె నయ్యెడన్. (జ) 606



మ. సరి నుప్పొంగుచు వాహిను ల్బెరయఁగాఁ జక్రచ్ఛటాకుంతభీ

కరమై పోటును బాటును గలిగి సంగ్రామంబునుం బోలె నె

వ్వరికిం జొచ్చి మెలంగరాక ఘనసత్త్వప్రౌఢి శోభిల్లుచున్

ధరణీభృన్నికరంబు రాయ నమరెం దత్తత్ప్రదేశంబులన్. (ఆం) 607



సీ. సురలోనఁ దనరూపుఁ జూచి యెప్పుడు పొత్తు నకు వచ్చితే యని నవ్వువారు,

అన్నినట్లైన నిట్లాడుమా నీ వని నీడకుఁ గఱపుచు నాడువారుఁ.

జిలుకపలుకు విని యెలుఁగు సూపఁగ నేల వలతేని రమ్మని పిలుచువారు,

ముఖసౌరభమునకు మొరయు తుమ్మెద మ్రోఁత వించుఁ దోడన దాళగించువారు,

గీ. జాడ మునుకొని వెడమాట లాడువారుఁ

జేయి తాళంబులొండురు వ్రేయువారు

నైరి కాదంబరీపానహర్షమున మ

నంబు లలరంగ ముదితేందుబింబముఖులు. (ఆం) 608



గీ. హారిమందసమీరవిహారలీల

వెలయుపుప్పొళ్ళలో నలినికర మడరఁ

బొలుచు కెందమ్మికొలఁకులు పుష్పసాయ

కప్రతాపాలనంబులగను లనంగ.  (ఆం) 609

		 ఈ పేజీలో చివరి మార్పు 1 జూలై 2020న 04:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

